Coiste Gairmoideachais Chontae na Gaillimhe

(COUNTY GALWAY VOCATIONAL EDUCATION COMMITTEE)

Polasaí maidir le Taisteal agus Cothú
Íocann an Coiste Gairmoideachais costais taistil agus chothaithe i dtaca le haistir/le hasláithreachtaí riachtanacha údaraithe a tharlaíonn go cinnte agus nach mbíonn aon dul as uathu, ar ghnó an Choiste.  Bíonn íocaíochtaí de réir nósanna imeachta, coinníollacha agus rátaí a leagann an tAire Oideachais agus Eolaíochta agus an Coiste Gairmoideachais síos ó am go ham.  Is féidir na sonraí ábhartha a fháil ó do Phríomhoide/Bhainisteoir Líne nó ón Rannóg Airgeadais.

Déanfar aistir a phleanáil chun costais iomlána a choinneáil chomh híseal agus is féidir, i gcomhréir le héifeachtacht agus coigilt/barainneacht.  Beidh de fhreagracht ar bhaill foirne a úsáideann a gcuid feithiclí i gcomhlíonadh dualgas oifigiúil a chinntiú:-

1. Go bhféachfar le coigilteas a uasmhéadú:

· Íocfar liúntais mhíleáiste nuair is léir nach mbeadh se praiticiúil iompar poiblí a úsáid, nuair nach mbíonn sé ar fáil nó nuair nach gcuireann a úsáid le coigilteas.

· Usáidfear an bealach agus an modh is giorra agus is tíosaí (economical).
· Ní íocfar liúntas taistil i leith cuid ar bith d’aistear a chlúdaíonn, go hiomlán nó i bpáirt, gnáthchúrsa taistil fostaí ón mbaile go dtí an ceanncheathrú oibre.
· Nuair a bhíonn níos mó ná duine amháin ag taisteal go dtí an áit chéanna, is ceart socruithe a dhéanamh, más indéanta, féachaint le dúbláil neamhriachtanach d’úsáid níos mó ná carr amháin a sheachaint.
· Nuair a chuireann duine tús le haistear oifigiúil ón mbaile nó má théann sé/sí díreach abhaile tar éis an aistir, déanfar an liúntas iníoctha a ríomh trí thagairt don achar ón mbaile nó ón scoil/ceanncheathrú, cibé ceann acu is lú.

2. Géilliúlacht dhleathach (legal compliance) maidir le hárachas gluaisteán, ceadúnais tiomána agus feithiclí:

· Nuair a iarrtar a leithéid, cuirfear fianaise maidir leis an ngéilliúlacht sin ar fáil don Rannóg Airgeadais
· Beidh slánaíocht (indemnity) don Choiste Gairmoideachais i bpolasaí mótarárachais an fhostaí/oifigigh agus beidh úsáid oifigiúil na feithicle clúdaithe go cuí.  Is ar an duine aonair a thiteann an fhreagracht a mhíniú dá (h)árachóir fairsinge úsáide na feithicle.  Thralódh gur ghá idirdhealú a dhéanamh idir taisteal a bhaineann go díreach le gnó ó lá go lá agus freastal a dhéanamh ar oiliúint inseirbhíse/forbairt ghairme.

3. Ní éileofar liúntas cothaithe lae agus thar oíche ach amháin nuair atá asláithreacht riachtanach i gceist.

· Déanfar coigeartú (adjustment) ar éilimh sa chás go gcuirtear béilí nó fáilteachas ar fáil.

· Clúdaíonn liúntas thar oíche tréimhse suas go 24 uair an chloig ó am fágála chomh maith le tréimhse ar bith eile nach sáraíonn 5 uair an chloig.

· Ní íocfar liúntas lae i gcás ásláithreachta ag áit ar bith laistigh de 5 chiliméadar (3.1 míle) ó ionad cónaithe nó ceanncheathrú oifigigh.
· Ní íocfar liúntas lae i gcás asláithreachta ó cheanncheathrú ag aon áit ar chuairteanna leantacha laethúla. (e.g. Nuair atá an fostaí sceidealta a bheith ann go leantach seachtain i ndiaidh a chéile).
4. Cuirfear aistir phleanáilte ar aghaidh seachtain roimh ré chun iad a bhreithniú agus/nó a cheadú ag an mBainisteoir Líne ábhartha.
5. Coinneofar taifead dialainne lena n-áirítear amanna fágála agus fillte, dualgais a comhlíonadh, áiteanna ar tugadh cuairt orthu, míleáiste a rinneadh agus costais a tabhaíodh (incurred), ainmneacha paisinéirí agus sonraí feithicle a úsáideadh.  Beidh an dialann seo ar fáil le haghaidh scrúdaithe ag bainisteoir líne an fhostaí i dtrácht nó ag oifigeach deimhnithe eile.

6. Is gá cead an Phríomhoifigigh Fheidhmiúcháin a bheith faighte roimh ré i gcás gach riachtanas inseirbhíse má tá costais ar bith le bheith i gceist thar ceann an Choiste (e.g. Táille cúrsa, Taisteal agus Cothú, Ionadaíocht, agus araile).

7. I gcás iarratais ar bith ó Mhúinteoirí/Theagascóirí freastal ar Chúrsaí/Sheimineáir seachas cúrsaí inseirbhíse aitheanta, is ceart iad a threorú chuig an Rannóg Acmhainní Daonna.  Is ceart ráiteas ón iarrthóir maidir le cúinsí curaclaim nó cúinsí ábhartha eile a bheith mar chuid thacúil den iarratas.  Chomh maith leis sin, is ceart go mbeadh litir bhreithnithe mholta ón bPríomhoide/Bainisteoir Líne, mar is cuí, mar chuid den iarratas. 
8. Is ceart do Bhaill Foirne eile iarratas a dhéanamh go díreach chuig a mBainisteoir Líne ábhartha mar chuid den phróiseas leagtha síos ag Cuid a 6 thuas.
9. Íocfar Liúntais Taistil & Chothaithe, nuair is cuí, i gcás taisteal riachtanach amháin.
10. Ní íocfar Liúntais Taistil & Chothaithe i dtaca le cuireadh ginearálta freastal ar ócáidí an Choiste Gairmoideachais agus/nó ócáidí sóisialta eile e.g. Oscailtí Oifigiúla, Bronnadh Duaiseanna, Cur i láthair, Seoladh, agus araile.  Íocfar Taisteal & Cothú, áfach, sna cásanna sin nuair is feidhm/ról oifigiúil ag an mball foirne ábhartha bheith i láthair nó ag feidhmiú ag ócáid.
11. Is ceart éilimh ar chostais a bheith comhlánaithe go hiomlán agus mar is ceart, gan suimeanna dlite a áireamh.  Is gá iad a chur ar aghaidh go míosúil riaráisteach.  Tharlódh, sa chás nach gcloífí leis an treoir seo, go gcuirfí an t-éileamh sin ar ceal.  Foirm éilimh nach mbíonn comhlánaithe go hiomlán de réir na treorach réamhluaite, cuirfear ar ais iad chuig an Éilitheoir nó Oifigeach Údaraithe mar is cuí.
12. Próiseas Údaráis/Údaraithe
i. I gcás Príomhoidí Scoile / Príomhoide Gníomhach / Oifigigh d’Oideachas Aosach / bainisteoir Ionad Oideachais Sheachtraigh, is ceart éilimh a bheith údaraithe ag an bPríomhoifigeach Feidhmiúcháin/Oifigeach Oideachais.

ii. I gcás Stiúrthóirí Ionaid / Comhordaitheoirí Clár / Eagraithe Litearthachta d’Aosaigh agus tionscnaimh eile laistigh den earnáil Aosoideachais agus Breisoideachais, is faoin Oifigeach d’Oideachas Aosach ábhartha a bheidh sé éilimh a údarú/a fhaomhadh le haghaidh íocaíochta.
iii. Gach éileamh cuí eile ó bhaill foirne i ngach Scoil/Coláiste/Ionad le bheith údaraithe/faofa le haghaidh íocaíochta, mar a bhí roimhe seo, ag an mBainisteoir Líne ábhartha.
13. Teorannú ar Chaitheachas Taistil & Cothaithe:

i. Tá caiteachas ar Thaisteal & Cothú i leith na Scéime Ginearálta agus Iar-Bhunoideachais faoi réir na teorann comhairlithe ag an Roinn Oideachais & Eolaíochta faoin gceannteideal seo sa Phlean Bliantúil Seirbhíse agus tá ceangal ar Choiste Gairmoideachais Chontae na Gaillimhe gach is féidir a dhéanamh a bheith géilliúil (compliant) don teorainn a cuireadh in iúl.
ii. Taisteal agus Cothú i dtaca le gach Clár eile faoi réir a bheith géilliúil don Bhuiséad Neamhphá a cuireadh in iúl nó an Buiséad iomlán Ceadaithe i dtaca le gach clár, mar is cuí.
iii. De ghnáth, ní bhainfidh Taisteal agus Cothú le Ranganna Oíche ach amháin i gcúinsí fíor-eisceachtúla.  Is gá faomhadh an Phríomhoifigigh Fheidhmiúcháin/an Oifigigh Oideachais a bheith faighte roimh ré le haghaidh eisceachtaí mar sin.
iv. De ghnáth, ní bhainfidh Taisteal & Cothú le cláir faoin Tionscnamh um Fhilleadh ar an Oideachas (BTEI) ach amháin i gcúinsí fíor-eisceachtúla.  Is gá faomhadh an Phríomhoifigigh Fheidhmiúcháin/an Oifigigh Oideachais a bheith faighte roimh ré le haghaidh eisceachtaí mar sin.

